
SØKNAD OM BRUK AV TERRENG TIL SAMLING – JOTUNFJELL FJORDANE 

ELGHUNDKLUBB 

 

Saksdokument: 

Søknad frå Jotunfjell Fjordane elghundklubb av 02.08.19. 

 

Saksutgreiing: 

Jotunfjell Fjordane elghundklubb søkjer om å kunne disponere treningsfeltene for elghund, 

dvs. Hovdasmoen og Hoskelie helga 7.-8. september. Dette er ei samling for medlemmer i 

klubben, og som har vore arrangert i mange år. Dei som har unghundar blir prioritert.                    

Normalt blir det sleppt to hundar om gongen i kvart felt. 

 

Vurdering: 

Tidlegare år har klubben fått disponert treningsfelta fyrste helga etter den 21. august (når 

treninga startar). I fjor var det ein spesiell beitesesong, og det skapte reaksjonar frå 

beitenæringa på planlagt samling tidleg i treningsperioden, og da spesielt i spørsmål om bruk 

av Hovdasmoen. Klubben fekk difor løyve til å nytte berre Hoskelie. Den ordinære treninga 

for innanbygds vart også utsett på Hovdasmoen i fjor. Klubben vart elles oppmoda om å 

leggje samlinga til eit seinare tidspunkt, t.d. helga etter hovudsanken for sau. Nå har klubben 

imøtekome dette, og søkjer om bruk av terreng ca. fjorten dagar seinare. Elles er årets 

beitesesong som «normal» att, og beitedyra har ikkje rakt så vidt. Det er teke kontakt med 

personar med beitedyr i Hovdasmo-området og tilgrensande område, og det er ikkje 

framkome negative merknader til at elghundklubben får løyve den aktuelle helga i september, 

og heller oppstart for den vanlege elghundtreninga for innanbygds frå den 21. august. 

 

Innstilling til vedtak: 

Jotunfjell Fjordane elghundklubb får løyve til å nytte treningsfelta for elghund på 

Hovdasmoen og Hoskelie til samling for medlemmer den 7. og 8. september 2019. Det blir 

sett følgjande vilkår for/merknader til løyvet: 

 

- Fjellstyret kan ikkje garantere at treningsfelta er fri for husdyr og tamrein. 

Hundføraren er sjølv ansvarleg dersom hunden gjer skade på husdyr eller tamrein. Det 

er krav om saureinheitsbevis, som før slepp av hund må framvisast til ansvarleg for 

samlinga i klubben. 

- Ved los som blir ståande/går utanom grensa for treningsfelta, skal føraren så snart som 

mogleg kome i kontakt med hunden og ta den av losen. Fjellstyret gjer elles merksam 

på at trening med harehund også kan foregå på same tida i treningsfeltet Hoskelie. 

- For bruk av Hovdasmoen skal lederen for elg-/hjortjaktlaget i feltet Rindhovda bli 

kontakta før samlinga. Dette av omsyn til eventuell utøving av hjortejakt. 

- Det skal betalast ei avgift til fjellstyret på kr. 60,- per hund per dag. Det skal sendast 

ein rapport etter samlinga, med opplysningar om m.a. talet på deltakande hundar, 

omfang av terrengbruk og observasjonar av/los på elg. 

 

Vedtak: 

Samrøystes: Som innstillinga. 

 

 

Rett utskrift. Går til: 

Jotunfjell Fjordane elghundklubb v/Leif Einar Olsen 

 

Kopi til:  

Beitelaga i Langmorkje statsallmenning 

Vågå Tamrein AS v/Pål Grev 

Jaktlaget for elg- og hjortejakta i feltet Rindhovda v/Svein Rune Damstuen 

 

      Vågåmo, 19.08.19 

 

 

      Knut Øyjordet (e.f) 


